
ADMINISTRACION LOCAL

MUNICIPAL
CULLEREDO

Persoal e Organizacion

Convocatoria e bases para a formacion dunha bolsa de emprego para realizar nomeamentos interinos para o posto de auxiliar de administra-
cion, escala administracion xeral, subescala auxiliar, grupo C2, mediante oposicion libre

ANUNCIO

A Xunta de Goberno Local, na sua sesion ordinaria celebrada o dia 20 de novembro de 2024, acordou aprobar a
convocatoria e bases reguladoras para a formacion dunha bolsa de emprego para realizar nomeamentos interinos no posto
de auxiliar de administracioén, da escala de administracién xeral, subescala auxiliar, grupo de titulacién C2 do Concello de
Culleredo, , mediante oposicion libre que se detallan a continuacioén.

O prazo para a presentacion das solicitudes sera de 10 dias habiles, contados desde o seguinte ao da publicacion do
anuncio da convocatoria no Boletin Oficial da Provincia.

A presentacién de solicitudes podera realizarse no Rexistro Xeral do Concello de Culleredo ou en calquera das formas
establecidas no artigo 16 da Lei 39/2015, do 1 de outubro, do procedemento administrativo comun das administracions
publicas.

“CONVOCATORIA E BASES PARA A FORMACION DUNHA BOLSA DE EMPREGO PARA REALIZAR NOMEAMENTOS INTERI-
NOS PARA O POSTO DE AUXILIAR DE ADMINISTRACION, DA ESCALA DE ADMINISTRACION XERAL, SUBESCALA AUXILIAR,
GRUPO DE TITULACION C2, MEDIANTE OPOSICION LIBRE.

1. CONVOCATORIA E REXIME XURIDICO.

1.1.0 obxecto da convocatoria é a formacion dunha bolsa de emprego para realizar nomeamentos interinos no posto
de auxiliar de administracion, da escala de administracion xeral, subescala auxiliar, grupo de titulacion C2 do Concello de
Culleredo, co fin de facer fronte as seguintes situacions do artigo 23.2 da LEPG, e artigo 10.1.c) do TREBEP:

a)A existencia de postos vacantes, con dotacién orzamentaria, cando non sexa posible a sua cobertura por persoal
funcionario de carreira, por un prazo maximo de tres anos, nos termos previstos no ndmero tres deste artigo.

b)A substitucién transitoria das persoas titulares dos postos, durante o tempo estritamente necesario. Nos casos
de reducién de xornada ou permisos a tempo parcial podera nomearse persoal funcionario interino para cubrir a parte da
xornada que non realice a persoa titular do posto.

c)A execucion de programas de caracter temporal e de duracién determinada que non respondan a necesidades perma-
nentes da Administracion. O prazo maximo de duracidn da interinidade farase constar expresamente no nomeamento e non
podera ser superior a tres anos, ampliables ata doce meses mais de xustificalo a duracién do correspondente programa.

d) O exceso ou acumulacién de tarefas, de caracter excepcional e circunstancial, por un prazo maximo de nove meses
dentro dun periodo de dezaoito meses.

1.2. Ainclusién na bolsa de emprego non supén en si mesma un dereito ao nomeamento como funcionario/a interino/a,
sendo exclusivamente a sua funcion a de servir de relacién ordenada e baremada das persoas que poidan ser chamadas
para cubrir as necesidades de persoal citadas nalgunha das modalidades descritas. E dicir, 0s/as integrantes da mesma
unicamente seran titulares dunha expectativa de dereito a prestar servizo no Concello de Culleredo, por orde de puntuacion.
A bolsa resultante deste proceso selectivo tera unha vixencia maxima de 5 anos. O inicio do prazo de vixencia computarase
desde o dia en que a bolsa quede constituida e aprobada por Decreto da Concelleira de Persoal.

1.3. A realizacion do proceso selectivo suxeitarase, en todo 0 non expresamente previsto nas presentes bases, ao
dereito basico contido no RDLex 781/1986,de 18 de abril, polo que se aproba o texto refundido das Disposicions Legais
Vixentes en materia de Réxime Local; a Lei 7/1985,de 2 de abril, reguladora das Bases do Réxime Local; a Lei 2/2015,
de 29 de abril, de emprego publico de Galicia; o Real Decreto Lexislativo 5/2015,de 30 de outubro, polo que se aproba o
texto refundido da Lei do Estatuto Basico do Empregado Publico; o Real Decreto 364/1995, de 10 de marzo, polo que se
aproba o Regulamento Xeral de Ingreso do Persoal ao Servizo da Administracion Xeral do Estado e de Provision de Postos
de Traballo e Promocién Profesional dos Funcionarios Civis da Administracién Xeral do Estado; o Real Decreto 896/1991,

de 7 de xuno, polo que se establecen as regras basicas e 0s programas minimos a que debe axustarse o Procedemento de
Seleccidon dos Funcionarios de Administracién Local; e a Orde APU/1461/2002, de 6 de xufo, sobre Normas para seleccién
e nomeamento de persoal funcionario interino.

2. CARACTERISTICAS DO POSTO E FUNCIONS A REALIZAR
2.1. As caracteristicas do posto son as seguintes:

Clase de persoal: funcionario/a interino (artigos 23.2 LEPG e 10.1.c) do TREBEP).
Denominacién: Auxiliar de administracion, subgrupo C2.

Clasificacion: Escala de administracion xeral — subescala auxiliar.

Subgrupo C2, Nivel 14 CD.

Retribucions: as establecidas na RPT e no orzamento municipal.

Xornada de traballo: Segundo o posto a cubrir da RPT.

2.2. As funciéns a realizar polos aspirantes que sexan nomeados como interinos no posto de auxiliar de administracion
-nos supostos dos artigos 23.2 LEPG e 10.1.c) do TREBEP- son as seguintes:

- Con caracter xeral, as establecidas na RPT do Concello de Culleredo para o posto de Auxiliar de administracion,
subgrupo C2.

- Con caracter especifico: Atendendo as directrices que se lle marquen, de acordo coa organizacién do traballo a
realizar polo servizo ao que estea adscrito, asumird as competencias e responsabilidades derivadas das funciéns
que con caracter enunciativo e non limitativo se describen:

Recibir, distribuir e arquivar documentacion.

Introducir datos e obter documentos de aplicaciéns informaticas.
Atender e informa a terceiros sobre tramites do centro.

Colaborar no control e xestién de existencias de material administrativo.
Manexo de maquinas: fotocopiadora, fax, encadernacion, etc.
Conducién de vehiculos para xestions do servizo.

Custodiar os edificios, instalaciéns e mobiliario.

3. REQUISITOS DOS ASPIRANTES.

Para ser admitidos no proceso selectivo, 0s/as aspirantes teran que reunir no dia de finalizacién do prazo de presen-
tacién de solicitudes, os seguintes requisitos:

3.1. Nacionalidade: ter a nacionalidade espafola, sen prexuizo do disposto no artigo 57 do Real decreto 5/2015, do
30 de outubro, polo que se aproba o texto refundido da Lei do estatuto basico do empregado publico.

3.2. |dade: ter cumpridos os dezaseis anos de idade e non haber acadado a idade maxima de xubilacién forzosa.

3.3. Titulacién: Estar en posesion, ou en condiciéns de obtelo, do titulo Graduado en ESO ou equivalente. Para os
efectos de equivalencia de titulacion s6 se admitiran as recoiiecidas polo ministerio competente na materia como titulos
académicos de caracter oficial e validez en todo o territorio nacional, debendo achegarse a correspondente declaracion
oficial de equivalencia, ou disposicion na que se estableza a mesma e, se é o caso, o BOE en que se publica. No caso de
titulaciéns obtidas no estranxeiro, deberan posuir o documento que acredite a stia homologacion.

3.4. Ser titular do permiso de conducir de clase B.

3.5. Capacidade funcional: non padecer enfermidade nin estar afectado por limitacion fisica ou psiquica que sexa
incompatible co desenvolvemento das correspondentes funcions.

3.6. Habilitacion: non ter sido separado, nin despedido do servizo de calquera Administracion publica, de érganos
constitucionais ou estatutarios das Comunidades Auténomas mediante expediente disciplinario, nin atoparse en situacion
de inhabilitacion absoluta ou especial para o desenvolvemento de empregos ou cargos publicos por resolucién xudicial,
cando se trate de acceder ao corpo ou escala de persoal funcionario da que fora separada ou inhabilitada.

No suposto de nacional de outro Estado, non atoparse inhabilitado/a ou en situacién equivalente, nin haber sido

sometido/a a sancion disciplinaria ou equivalente que impida no Estado de procedencia, o acceso ao emprego publico nos
termos anteriores.

3.7. Conecemento lingua galega: estar en posesion do certificado de lingua galega CELGA 3 ou equivalente debidamen-
te homologado polo 6rgano competente en materia de politica linglistica da Xunta de Galicia, de acordo coa disposicion
adicional segunda da Orde do 16 de xullo de 2007, pola que se regulan os certificados oficiais acreditativos dos niveis de
conecemento da lingua galega, publicada no DOG n° 146, do 30 de xullo de 2007. No seu defecto, 6/a aspirante debera
acreditar o conecemento da lingua galega coa realizacion dunha proba especifica.

4. SOLICITUDES.

4.1. As persoas interesadas en tomar parte no proceso selectivo tera que facelo constar en instancia segundo modelo
(Anexo 1) que se facilitara na paxina web do Concello (www.culleredo.es).

4.2. Para poder ser admitido/a no proceso selectivo, bastara con que o/a aspirante manifeste na sua instancia que
reldne todos e cada un dos requisitos esixidos na base 32 desta convocatoria, referidos ao dia no que remate o prazo de
presentacion de solicitudes, debendo presentar xunto coa solicitude, a seguinte documentacion:

1. Documento nacional de identidade ou acreditacién dos requisitos de nacionalidade e idade.
2. Titulo ou acreditacion do requisito de titulacion.

4.3. 0 prazo para a presentacion das solicitudes sera de 10 dias hébiles, contados desde o seguinte ao da publicacion
do anuncio da convocatoria no Boletin Oficial da Provincia.

4.4, A presentacion de solicitudes podera realizarse: no Rexistro Xeral do Concello de Culleredo ou en calquera das
formas establecidas no artigo 16 da Lei 39/2015, do 1 de outubro, do procedemento administrativo comun das adminis-
tracions publicas.

4.5. No caso de que se remita a documentacién por correo postal ou mediante presentaciéon no rexistro doutra Admi-
nistracién que careza de Sistema de Intercambio de Rexistros (SIR) debera facelo constar mediante a remisién dunha copia
da instancia xa rexistrada ao seguinte correo electronico persoal@culleredo.es antes do remate do prazo para presentacion
de instancias.

5. ADMISION DE ASPIRANTES.

5.1. Lista provisional. Unha vez que remate o prazo de presentacion de instancias, por resolucién da concelleira dele-
gada de Cohesién social, Recursos humanos e Réxime interior aprobarase a lista provisional de aspirantes admitidos/as e
excluidos/as, con indicacién das causas de exclusién, de ser o caso. Esta resolucidon publicarase no taboleiro de anuncios
e na paxina web do Concello (www.culleredo.es).

5.2. Prazo de correccion de instancias e reclamacions. Os/as aspirantes disporan dun prazo de 5 dias habiles, conta-
dos desde o seguinte ao da publicacién da lista provisional de admitidos/as e excluidos/as no taboleiro de anuncios € na
paxina web do Concello (www.culleredo.es), co fin de corrixir as suas instancias emendando os defectos que motivaran a
sUa exclusioén.

5.3. Lista definitiva. Unha vez que remate o prazo de correccion e reclamacions, por resolucién da concelleira dele-
gada de Persoal aprobarase a lista definitiva de aspirantes admitidos/as e excluidos/as e composicion do Tribunal. Esta
resolucion publicarase no taboleiro de anuncios e na paxina web do Concello (www.culleredo.es, no apartado Seleccidon de
persoal en www.culleredo.es/taboleiro ).

6. TRIBUNAL DE SELECCION.

6.1. O 6rgano de seleccion estara formado polo persoal funcionario de carreira que oportunamente se designe median-
te resolucioén da concelleira delegada de Persoal. A sia composicién sera: un presidente/a, o secretario/a da Corporacion
ou funcionario/a en quen delegue que actuara de secretario do Tribunal, e tres persoas para desempenar as vogalias, coas
respectivas persoas suplentes, respectando en todo caso o principio de especialidade, a tendencia & paridade home/
muller, e as hormas establecidas no TREBER

Todas as persoas que integren o 6rgano de seleccién -titulares e suplentes- pertenceran a un subgrupo de clasificacion
profesional de titulacién igual ou superior ao esixido para o acceso as prazas convocadas (Grupo C2). Na sua designacion
teranse en conta as garantias de imparcialidade e profesionalidade das persoas nomeadas.

En ningun caso podera formar parte do 6rgano de seleccion:

a) O persoal de eleccién ou de designacion politica.

b) O persoal funcionario interino, laboral temporal, ou laboral indefinido non fixo.
c¢) O persoal eventual.

d) As persoas que nos cinco anos anteriores a publicacion da convocatoria realizasen tarefas de preparacién de aspi-
rantes a probas selectivas ou colaborasen durante ese periodo con centros de preparacién de opositores.

Os membros do tribunal deberan absterse de formar parte del cando concorran as circunstancias previstas no artigo
23 da Lei 40/2015, do 1 de outubro, de réxime xuridico do sector publico (LRXSP) notificdndoo a autoridade convocante.
As persoas aspirantes poderan recusalos de acordo co artigo 24 da mencionada lei.

6.2. O concello podera esixir das persoas integrantes do tribunal declaracion expresa de non acharse incursas nas
circunstancias establecidas no citado artigo 23 da LRXSP

Nos casos en que por mor da existencia de recusacions ou abstenciéns aceptadas sexa preciso alterar a composicion
do tribunal a resolucién que se dite debera publicarse na forma indicada para as resoluciéns referidas na base anterior,
pero podera prescindirse da publicacion no BOP cando non se garanta que esta € anterior a data sinalada para a celebra-
cién do primeiro exercicio.

6.3. Cada membro suplente actuara en substitucion da persoa titular respectiva cando esta non poida asistir 4 corres-
pondente sesién do 6rgano de seleccion.

6.4. 0 tribunal non podera constituirse, nin actuar, sen a presenza, cando menos, de tres das suas persoas integrantes,
titulares ou suplentes, debendo estar presentes, en todo caso, as persoas que desemperiien a presidencia e a secretaria do
organo. Poderan ser celebradas sesiéns telematicas dos membros do Tribunal cando a natureza da sesion asi o permita.
De todas as sesions que tefian lugar a persoa que ocupe a secretaria redactara a correspondente acta.

Todas as persoas integrantes do Tribunal teran voz e voto.

6.5. O Tribunal resolvera, por maioria de votos dos seus membros presentes, todas as dubidas, cuestions e incidencias
que se susciten respecto da aplicacion e interpretacion das presentes bases, asi como nos supostos non previstos nelas
(solicitando, de ser o caso, a emision de informe e/ou a opinién especializada por parte das persoas asesoras que, para
tal efecto poidan ter sido requiridas).

6.6. Os acordos adoptados polo Tribunal cualificador seran impugnables nos supostos e na forma establecida pola Lei
39/2015, do 1 de outubro, do procedemento administrativo comun das administracions publicas.

6.7. 0 Tribunal podera dispoier da incorporacién aos seus traballos de asesores especialistas para as probas e nas la-
bores que estimen pertinentes, limitandose os devanditos asesores a prestar a sda colaboracion nas suas especialidades
técnicas. Asi mesmo, poderan valerse de persoal auxiliar durante o desenvolvemento material dos exercicios.

6.8. Os Tribunais poderan excluir a aqueles opositores que leven a cabo calquera actuacion de tipo fraudulento durante
a realizacion dos exercicios.

6.9. Os membros do Tribunal, asi como os asesores especialistas e persoal colaborador, no caso de que o tribunal
dispuxera a sua incorporacion, teran dereito a asistencias pola sua participacion nas sesiéns do tribunal de acordo co dis-
posto no Real decreto 462/2002, do 24 de maio, sobre indemnizaciéns por razén do servizo, ou norma que a substitia. No
caso dos asesores especialistas e persoal colaborador, para os efectos de pago por asistencia equipararanse ao disposto
no Real decreto 462/2002, do 24 de maio para os vogais do tribunal.

7. PROCESO SELECTIVO.
7.1. O proceso selectivo constarad dunha Unica fase de OPOSICION, con dous exercicios:

A)Primeiro exercicio: tipo test. De caracter obrigatorio e eliminatorio.

Consistira en responder por escrito, no tempo maximo de 60 minutos, un cuestionario tipo test de 30 preguntas, con
tres respostas alternativas, sendo sé unha delas correcta. Tamén habera que responder 5 preguntas adicionais de reserva.

O cuestionario sera determinado polo Tribunal inmediatamente antes de celebrarse a proba e debera estar relacionado
coas materias do temario da convocatoria que se recolle no Anexo Il.

O exercicio sera cualificado de 0 a 30 puntos (a razén de 1 puntos por cada resposta correcta), sendo necesario alcan-
zar un minimo de 15 puntos (15 respostas correctas) para superalo. Os/as aspirantes que non alcancen dita puntuacion
seran eliminados/as.

Unha vez realizado o primeiro exercicio e trala avaliacion do mesmo, o Tribunal Avaliador procedera a publicacién das
cualificacions outorgadas no taboleiro de anuncios (sede electrénica) e, de ser posible, na paxina web do Concello, fixando,
asi mesmo, a data de realizacion do segundo exercicio. Unicamente se publicara a relacion e cualificacion dos/as aspiran-
tes que superaron cada exercicio, o resto tera a cualificacion de “NON APTO/A”.

B) Segundo exercicio: galego. De caracter obrigatorio para aqueles participantes que non acrediten estar en posesion
do certificado CELGA 3, ou o titulo equivalente debidamente homologado de acordo coa disposicion adicional segunda da
Orde do 16 de xullo de 2007 pola que se regulan os certificados oficiais acreditativos dos niveis de cofiecemento da lingua
galega (DOG num. 146, do 30 de xullo), modificada pola Orde do 10 de febreiro de 2014 (DOG num. 34, do 19 de febreiro).

Esta dirixido & comprobacion, por parte do tribunal, de que os/as aspirantes comprenden, falan e escriben correcta-
mente o galego, someténdoos as probas que consideren mais adecuadas para tal comprobacion.

Esta proba sera cualificada como “APTO/A” ou “NON APTO".

De conformidade co establecido no artigo 51.2 da Lei 2/2015, do 29 de abril, do emprego publico de Galicia, estaran
exentos/as da realizacién desta proba os/as aspirantes que acrediten estar en posesion do certificado CELGA 3,0u o titulo
equivalente debidamente homologado de acordo coa disposicion adicional segunda da Orde do 16 de xullo de 2007 pola
gue se regulan os certificados oficiais acreditativos dos niveis de cofiecemento da lingua galega (DOG num. 146, do 30 de
xullo), modificada pola Orde do 10 de febreiro de 2014 (DOG num. 34, do 19 de febreiro).

7.2. Desenvolvemento das probas da oposicion.

As probas realizaranse a porta pechada sen outra asistencia que a dos opositores, membros do tribunal e, de resultar
necesario, dos colaboradores e especialistas designados.

Os/as aspirantes seran convocados por orde alfabética do primeiro apelido para cada exercicio en chamamento unico,
de maneira que quen non compareza sera excluido.

Para a realizacion dos exercicios, farase un chamamento a viva voz, e declararase decaido no seu dereito ao aspirante
que non compareza para a realizacion do exercicio, que quedara excluido do proceso selectivo. Unha vez concluido o
chamamento para a realizacion da proba non se permitirda 0 acceso de ningun aspirante a/s sala/s ou aula/s na/s que
esta tena lugar. Tampouco se permitira a incorporacién de ningun aspirante unha vez que se iniciaron as probas selectivas.

Os aspirantes deberan acudir as probas nas horas e datas dos respectivos chamamentos, sen posibilidade de apraza-
mento calquera que fora a causa que lles impedise acudir, excepto que a escusa sexa posible por ter amparo nun precepto
legal, asi como no suposto de aspirantes embarazadas ou en periodo de parto ou postparto debidamente acreditados. As
mulleres embarazadas que prevexan que a coincidencia do parto coas datas de realizacién de calquera dos exercicios polas
circunstancias derivadas do seu avanzado estado de xestacion, ou eventualmente nos primeiros dias do puerperio, poderan
pofielo en cofiecemento do tribunal, engadindo & comunicacién o correspondente informe médico oficial. A comunicacion
debera realizarse dentro das 48 horas seguintes ao anuncio da data do exame e implicara o consentimento da interesada
para permitir o acceso do tribunal ou do 6rgano convocante aos datos médicos necesarios relacionados coas sua situacion.
O tribunal acordara si procede ou non realizar a proba nun lugar alternativo, aprazalo ou adoptar ambas medidas conxunta-
mente. Contra tal acordo non cabera recurso, sen prexuizo de que as razéns de impugnacion se incldan en calquera outro
recurso admisible de acordo coas regras xerais do proceso selectivo.

Dende a terminaciéon dunha proba e o comezo da seguinte debera transcorrer un prazo minimo de 48 horas e un
maximo de 40 dias. Os horarios seran determinados polo Tribunal e non se celebraran en dias festivos, pudendo ser en
horario de mana ou tarde.

Os/as aspirantes deberan presentarse para realizaren os exercicios provistos do D.N.l. ou documento fidedigno acre-
ditativo da suUa personalidade a xuizo do tribunal, e tamén os medios materiais adecuados que sexan necesarios para a
practica daquela.

Comezada a practica do exercicio, o tribunal podera requirirlles en calquera momento 6s/as aspirantes que acrediten
a sua identidade.

7.3. Presentacion de reclamacions.

As persoas aspirantes poderan presentar reclamacions ante o Tribunal de seleccion cada vez que finalice unha valora-
cién ou proba da oposicién. Esta circunstancia farase constar no anuncio de publicacién correspondente. A reclamacion,
que unicamente debera referirse a valoracion ou proba que se publique, podera efectuarse tanto respecto da puntuacién
obtida na valoracién da proba como respecto ao contido das preguntas formuladas, se fose o caso. A reclamacién tamén
pode consistir na consulta do exercicio da propia persoa aspirante co fin de conecer as razéns da sta puntuacion.

En todos os casos, para a presentacion de reclamacions disponse dun prazo de dous (2) dias habiles, contados a partir
do dia seguinte ao da publicacién do anuncio en cuestién no taboleiro de anuncios (sede electrénica).

Co fin de axilizar tramites, as persoas aspirantes que non presenten reclamacioén no rexistro xeral do Concello de
Culleredo, poden facelo enviando ao correo electrénico persoal@culleredo.es, a condicién de que consta a acreditacion de
presentala ante calquera outro rexistro non municipal.

8. RELACION DE APROBADOS E FORMACION DA BOLSA DE EMPREGO

8.1. O Tribunal de seleccion formara a lista de persoas aprobadas por orde de puntuacion no proceso selectivo, orde-
nados de maior a menor puntuacién. En casos de empate resolverase polo Tribunal a favor da persoa opositora que tina
mais puntuacién no primeiro exercicio da oposicion. Se persiste 0 empate resolvera por orde alfabética de apelidos e nome,

dando comezo pola letra que resulte do sorteo anual polo que se determina a orde de actuacion das/os os aspirantes en
todas as probas selectivas que se celebren durante o ano no ambito da Administracién Xeral do Estado, e que se publica
no Boletin Oficial do Estado.

A proposta do Tribunal, de caracter vinculante, elevarase a Concelleira delegada de Cohesidn social, Recursos humanos
e Réxime interior, para que efectle a correspondente resolucion de aspirantes aprobados que formaran parte da bolsa de
emprego para posibles nomeamentos interinos, que tera unha duracion maxima de 5 anos. As cualificaciéns da oposicién
e o orde na bolsa de emprego seran publicadas no taboleiro de anuncios do Concello de Culleredo, asi como no taboleiro
electrénico da sede electrénica municipal. E condicién inescusable para a pertenza & devandita lista 0 mantemento durante
a vixencia desta dos requisitos relacionados na base 32 das presentes bases.

A inclusién na bolsa de emprego non supdn en si mesma un dereito ao nomeamento como funcionario/a interino/a,
sendo exclusivamente a sua funcién a de servir de relacién ordenada e baremada das persoas que poidan ser chamadas
para cubrir as necesidades de persoal citadas nalgunha das modalidades descritas. E dicir, os/as integrantes da mesma
unicamente seran titulares dunha expectativa de dereito a prestar servizo no Concello de Culleredo, por orde de puntuacion.

8.2. Os que formen parte da bolsa poderan ser nomeados funcionarios interinos cando se dean calquera das circuns-
tancias que recollen os artigos 23.2. da Lei 2/2015, de 29 de abril, de emprego publico de Galicia, e 10.1 do Real decreto
lexislativo 5/2015, do 30 de outubro, polo que se aproba o texto refundido do estatuto basico do empregado publico.

Para poder realizar nomeamentos interinos da bolsa de emprego debera tramitarse o correspondente expediente no
gque se acreditaré as necesidades existentes e o cumprimento dos supostos expostos no paragrafo anterior, asi como a
existencia de crédito orzamentario, procedéndose ao chamamento sucesivo dos aspirantes por orde de lista, debendo os/
as interesados/as manifestar o seu interese por escrito no prazo maximo improrrogable de 1 dia habil (ata as 14:00 horas)
dende a notificacion da oferta por parte do Concello de Culleredo, transcorrido o cal entenderase que renunciou e pasarase
ao chamamento do seguinte da lista.

Os chamamentos realizaranse por via telefénica, realizandose un maximo de tres chamadas entre as 09:00 e as 15:00
horas, mediando entre elas un minimo de duas horas, do que debera quedar constancia no expediente mediante dilixencia
emitida polo/a funcionario/a que realice os chamamentos. Simultaneamente & chamada telefénica enviarase un correo
electrénico ao/a candidato do que quedara constancia no expediente.

0/a candidato/a que acepte a oferta debera presentar no prazo de tres dias habiles dende o dia seguinte ao da acep-
tacion da oferta a seguinte documentacion:

a) Certificado/Informe médico acreditativo de posuir a capacidade funcional para o desempeio das tarefas habituais
da praza a que se aspira expedido por facultativo/a competente.

b) Declaracién responsable de non ter sido separado/a mediante expediente disciplinario do servizo de calquera das
administracions publicas ou dos érganos constitucionais ou estatutarios das Comunidades Auténomas, nin atoparse en
inhabilitacion absoluta ou especial para empregos ou cargos publicos por resolucién xudicial.

c) Declaracion xurada de non atoparse incurso/a en ningunha causa de incapacidade e incompatibilidade de conformi-
dade coa lexislacion vixente (artigo 13 do Real decreto 598/1985, do 30 de abril, sobre incompatibilidades) e referido ao
momento da sda toma de posesion.

d) Tarxeta da Seguridade Social (no caso de estar de alta) ou declaracion de non estar de alta.
e) Acreditacién documental da conta bancaria, no modelo para o ingreso das retribucions.

f) Documento nacional de identidade, titulo académico esixido nesta convocatoria ou no seu defecto, ou xustificante de
ter aboado os dereitos para a suta expedicion.

A non presentacion, dentro do prazo fixado, da documentacion esixida nesta base e agas os casos de forza maior, ou
cando do exame da mesma se deduza que se carece dalgun dos requisitos sinalados na base terceira, impedira o0 nomea-
mento e quedaran anuladas as sulas actuacions, sen prexuizo da responsabilidade en que tiveran incorrido por falsidade na
sUa solicitude de participacion. Neste caso procederase a requirirselle a documentacion ao aspirante que tivera quedado
na seguinte posiciéon concedéndoselle idéntico prazo para que proceda a presentala.

Presentada a documentacion polos interesados/as, a concelleira delegada de Cohesion social, Recursos humanos e
Réxime interior, ditara resolucién de nomeamento interino por algunha das circunstancias que recollen os artigos 23.2. da
Lei 2/2015, de 29 de abril, de emprego publico de Galicia, e 10.1 do Real decreto lexislativo 5/2015, do 30 de outubro,
polo que se aproba o texto refundido do estatuto basico do empregado publico.

As persoas nomeadas deberan tomar posesion como funcionarios/as interinos/as no prazo maximo de 2 dias a contar
dende o seguinte ao na notificaciéon da resolucién de nomeamento.

Seran nulos os nomeamentos que se efectlen a favor de aspirantes que estean incursos en causas de incapacidade
especifica conforme & normativa vixente.

De conformidade co disposto no artigo 61 da Lei 2/2015, do 29 de abril, do emprego publico de Galicia, a adquisicion
da condicién de persoal funcionario/a interino/a esixe, ademais do correspondente nomeamento, o0 cumprimento sucesivo
dos requisitos establecidos nas letras d) e e) do artigo 60 da Lei 2/2015, isto é: acto de acatamento da Constitucion, do
Estatuto de Autonomia de Galicia e do resto do ordenamento xuridico, asi como de compromiso de exercer con imparciali-
dade as suas funciéns e toma de posesién dentro do prazo dun mes a partir da publicacién do nomeamento.

8.3. Cando un dos aspirantes incluidos na lista fose chamado para ocupar un posto, causando baixa na bolsa e, unha
vez rematado o periodo de prestacién de servizos volvera a ocupar o seu posto inicial no mesma, de xeito que poida ser
chamado novamente para outra interinidade.

A renuncia a toma de posesién supora a exclusion da bolsa, agas que concorra algunha das seguintes circunstancias:
Parto, baixa por maternidade o situaciéns asimiladas. Xustificarase con informe médico.

Emprego ou ocupacion no sector publico ou privado. Xustificarase con toma de posesion ou contrato laboral e
informe de vida laboral na Seguridade Social.

Os integrantes da bolsa de traballo poderan en calqguera momento comunicar a renuncia definitiva a integracion nesta,
mediante solicitude por escrito que tera que ir dirixida ao alcalde-presidente da Corporacion.

A duracion desta bolsa de emprego tera unha validez maxima de 5 anos contados dende a aprobacién mediante reso-
lucién da Concelleira delegada de Cohesion social, Recursos humanos e Réxime interior.

A bolsa perdera a sua vixencia cando concorran algunha das seguintes circunstancias:

Finalice o prazo maximo de duracion.
Sempre que quede esgotada como consecuencia de situaciéns nas que non haxa persoas disponibles.

Se constitda unha nova bolsa ou lista de agarda temporal que substitia a presente.

9. RECURSOS.

9.1. As presentes bases vinculan & Administracion, ao Tribunal se Seleccién e a quen participen no proceso selectivo, e
tanto a presente convocatoria como cuantos actos administrativos deriven desta e das actuaciéons do Tribunal de Seleccién
poderan ser impugnados polos/as interesados/as nos casos, prazos e forma establecida na Lei 39/2015, de 1 de outubro,
do Procedemento Administrativo Comun das Administracions Publicas.

9.2. Contra o acordo de aprobacién das presentes bases, que pon fin & via administrativa podera interponerse recurso
potestativo de reposicion ante a Alcaldia-Presidencia, no prazo dun mes desde a sua publicacion; ou ben, directamente,
recurso contencioso-administrativo ante o Xulgado do Contencioso- Administrativo da Corufa que corresponda, no prazo de
dous meses, desde a sua publicacién.

Non podera interponerse recurso contencioso-administrativo, se se interpuxera o potestativo de reposicion, en tanto
non se resolva expresamente ou se produza a desestimacion presunta do mesmo polo transcurso do prazo dun mes desde
a suUa interposicion. Neste caso, o prazo para a interposicién do recurso contencioso-administrativo sera de dous meses
desde a resolucion expresa do recurso, a contar desde o dia seguinte ao da notificacion do mesmo; ou ben, seis meses, a

contar desde o dia seguinte en que deba entenderse desestimado por silencio administrativo o citado recurso potestativo
de reposicion.

ANEXOS
Anexo | — Solicitude de admision

Anexo Il — Temario

ANEXO | - SOLICITUDE DE ADMISION

CONVOCATORIA PARA A FORMACION DUNHA BOLSA DE EMPREGO PARA NOMEAMENTOS INTERINOS DE AUXILIAR DE
ADMINISTRACION, DA ESCALA DE ADMINISTRACION XERAL, SUBESCALA AUXILIAR, GRUPO DE TITULACION C2.

CONVOCATORIA

BOLSA DE POSTOS INTERINOS DE AUXILIAR DE ADMINISTRACION XERAL, SUBGRUPO C2

DATOS PERSOAIS

Primeiro apelido Segundo apelido Nome

DNI Data de Nacemento
Lugar de nacemento Nacionalidade
Enderezo

Cédigo postal Localidade

Teléfono E-mail

DOCUMENTACION PRESENTADA COA INSTANCIA (sindlese cun X no recadro correspondente):

- Documento nacional de identidade ou acreditacién dos requisitos de nacionalidade e idade.
- Titulo ou acreditacion do requisito de titulacion.
- Acreditacion do nivel CELGA 3 de cofiecemento de lingua galega.

ELIXO a seguinte lingua para a realizacion dos exercicios da oposicion (Marcar cun “X”. De non marcar ningunha das
celas entenderase que 0 opositor opta pola lingua galega)

- Castelan:
- Galego:
A persoa abaixo asinante SOLICITA ser admitida no proceso selectivo mediante oposicién para a bolsa de traballo para
nomeamentos interinos de Auxiliar de administracion, subgrupo C2, ao que se refire a presente instancia, DECLARA baixo
a sua responsabilidade, que son certos os datos consignados nela, que retne todos e cada un dos requisitos esixidos

nesta convocatoria, e que as copias da documentacion que achega & mesma, son fiel reflexo dos orixinais que obran no
seu poder, comprometéndose a probar documentalmente tédolos datos que figuran nesta solicitude.

AUTORIZA ao Concello de Culleredo para que sexan incorporados ao ficheiro de persoal, e utilizados de acordo co
establecido na Lei Organica 3/2018, do 5 de decembro, de proteccidon de datos persoais e garantia dos dereitos dixitais

A/0 solicitante autoriza o uso dos datos consignados nesta instancia aos efectos previstos nas bases da convocatoria.
Culleredo, de de

SR. ALCALDE CONCELLO DE CULLEREDO

ANEXO II- TEMARIO

A lexislacion citada neste temario quedara referida automaticamente, no caso de modificaciéns, a lexislacion en vigor
no momento da realizacién da proba da fase de oposicion.

Tema 1.- Constitucion espafiola de 1978: Estrutura. Titulo preliminar. Os dereitos e deberes fundamentais, as suas
garantias e suspension. A reforma constitucional.

Tema 2.- As Cortes xerais. Composicion, regulacion e funcionamento das camaras.

Tema 3.- O Goberno e a Administracién na Constitucion espanola. Relaciéns entre o Goberno e as Cortes xerais.
Tema 4.- Organizacion territorial do Estado na Constitucion. O Estado das autonomias: principios e caracteristicas.
Tema 5.- O Estatuto de autonomia de Galicia: Titulo preliminar. O poder galego: O Parlamento. A Xunta e o seu presidente.

Tema 6.- Interesados no procedemento administrativo: concepto, capacidade de obrar ante as administraciéns pu-

blicas. Dereito das persoas nas suas relacions coas administracions publicas. Dereitos do interesado no procedemento
administrativo.

Tema 7.- Inicio do procedemento administrativo: clases. Inicio de oficio: clases. Inicio a solicitude do interesado: conti-
do da solicitude. Rexistros das administracions publicas. Cémputo de prazos nos rexistros.

Tema 8.- Expediente administrativo. Instruciéon do procedemento: actos de instrucion e alegacions. Informes: peticion
e emisién. Tramite de audiencia.

Tema 9.- Finalizacion do procedemento: formas de terminacién. Resolucion: contido. Desestimento e renuncia.
Tema 10.- Notificacién do acto administrativo: contido, prazo e condiciéns xerais para a practica.

Tema 11.- Recursos administrativos: obxecto e clases. Fin da via administrativa. Resolucién dos recursos administrati-
vos. Recurso de reposicién: obxecto, natureza e prazos.

Tema 12.- Alcalde: atribucions. Pleno: composicién e atribuciéns. Xunta de goberno local: composicién e atribucions.
Areas de goberno do Concello de Culleredo.

Tema 13.- Concepto e clases de empregados publicos. Persoal funcionario de carreira. Persoal funcionario interino.
Persoal laboral (fixo, indefinido, temporal). Persoal eventual). Lei 2/2015, do 29 de abril, do emprego publico de Galicia:
Adquisicidon e perda da relacion do servizo. Situacidons administrativas, vacacions permisos e licenzas do persoal publico.
Réxime disciplinario.

Tema 14.- Conecemento do termo municipal de Culleredo: Xeografia e toponimia do Concello, parroquias, lugares, rede
de estradas, vias e rueiros. Edificios e instalacions publicos, centros de actividade econdémica e transporte publico.

Tema 15.- Servizos e dependencias municipais do Concello de Culleredo. Situacién fisica, funciéns e actividades que
se desenvolven nelas.”

Culleredo, 12 de decembro de 2024
A concelleira delegada de Cohesion Social,
Recursos Humanos e Réxime Interior
Marta Maria Figueroa Fuentes
PD. Resoluciéon nim.1260/2023, do 04.07.2023
(BOP niim. 131, do 11.07.2023)
2024/8984

Pagina9 /9

Nimero de anuncio 2024,/8984



		2024-12-16T14:43:12+0100
	SELO ELECTRÓNICO DO BOLETIN OFICIAL DA PROVINCIA DA CORUÑA


	



